Врз основа на член 36 став 1 точка 15 од  Законот за локална самоуправа (,,Сл.весник на РМ,, бр.5/02), a во врска со член 79 од Законот за градење(,,Сл.Весник на РМ,, бр130/2009...168/2018), Упатство за начинот на изготвување на годишната програма за поставување на времени објекти и микролокациски услови и формата и содржината на одобрението за поставување на времени објекти („Службен весник на РМ„ бр.36/10),Согласност на Годишната програма за 2018 година за поставување на времени објекти на подрачјето на Општина Кавадарци од Министерството за транспорт и врски бр.67-10299/3 од 15.10.2018 година,  Одлуката за утврдување на стандарди за поставување на времени објекти и урбана опрема на подрачјето на Општина Кавадарци (,,Сл.Гласник на Општина Кавадарци,, бр.28/2010), член 132 став 1 од Статутот на Општина Кавадарци (,,Сл.гласник  на Општина Кавадарци,, бр.8/2005,14/10,24/10,38/19,64/20), 
Советот на Општина на 50-тата седница одржaна  на ден  16.12.2020 година,  донесе 

Г О Д И Ш Н А   П Р О Г Р А М А

за поставување на времени објекти на подрачјето на Општина Кавадарци за 2021 година
ВОВЕД
Во согласност со Законот за градење (,,Сл.Весник на РМ,, бр130/2009...168/2018) и Упатство за начинот на изготвување на годишната програма за поставување на времени објекти и микролокациски услови и формата и содржината на одобрението за поставување на времени објекти („Службен весник на РМ„ бр.36/10), и  Одлуката за утврдување на стандарди за поставување на времени објекти и урбана опрема на подрачјето на Општина Кавадарци (,,Сл.Гласник на Општина Кавадарци,, бр.36/19) е изработена  Годишната Програма за поставување на времени објекти на подрачјето на Општина Кавадарци.

Со оваа програма се уредуваат видовите на времени објекти, локациите на кои се поставуваат, начинот и условите за нивно поставување. 

Оваа програма се однесува за 2021 година, а нејзината важност може да се продолжува секоја година до реализација на Детален урбанистички план за градежното земјиште на кое се поставувааат времените објекти согласно член 2 став 3 од Законот за градење (,,Сл.Весник на РМ,, бр130/2009...168/2018).

ЦЕЛ НА ПРОГРАМАТА
Со програмата за поставување на времени објекти се постигнуваат следните цели:

-Евиденција на времените објекти на територија на Општина Кавадарци;

-Естетско обликовни подобрувања, уредување, оплеменување и хуманизација на просторот;

-Сервис и услуга на потребите на граѓаните на општина Кавадарци.

ВИДОВИ НА ВРЕМЕНИ ОБЈЕКТИ, ПРОСТОР НА КОЈ СЕ ПОСТАВУВААТ И ДЕЈНОСТИ КОИ МОЖАТ ДА СЕ ВРШАТ

Според член 2 став 3 од Законот за градење (,,Сл.Весник на РМ,, бр130/2009...168/2018) времениот објект е монтажно-демонтажен или типски објект кој се поставува на градежно неизградено земјиште, заради привремената употреба на просторот, до реализација на урбанистички план за градежното земјиште на кое е поставен времениот објект.
Во оваа Годишна програма за поставување на времени објекти се предвидува поставување на времени објекти на две локации во северниот дел од градот Кавадарци.

Локација 1:

Локацијата 1 се наоѓа на границата од опфатот од ГУП на град Кавадарци и населбите Ваташа и Глишиќ 2003-2020-измена и дополнување и во непосредна близина на Северен Булевар, односно на КП 10166/2-дел и КП 10167/2-дел, КО Кавадарци град. На оваа локација се предвидува поставување на привремени паркинзи за земјоделска механизација. Истата има правоаголна долгманеста форма со пад према источната страна. Во неа се предвидени 99 привремени паркинг места во два реда и една портирница на северозападната страна. Непосредната близина на обработливо земјиште кое граничи со градот ја прави оваа локација погодна за поставување на предвидените паркинг места, наменети за земјоделска механизација која пристигнува од земјоделско земјиште. До локацијата се пристапува од северната страна, преку постојни пристапи. Во однос на инфраструктурата, локацијата ќе биде поврзана со постојната инфраструктура.

Локација 2:

Локацијата 2 се наоѓа источно од бул.„Едвард Кардељ“, односно на КП 10244-дел, КП 10245-дел, КП 10246-дел, КП 10247-дел, КП 10249-дел, КО Кавадарци град. На оваа локација се предвидува поставување на привремени паркинг места. Пристапот до локацијата е преку Станбена улица ул.„5“ превземена од Извод од ДУП. Предметната локација има правоаголна форма со пад према источната страна. На локацијата 2 предвидени се вкупно 120 привремени паркинг места распоредени во четири реда од кои 3% т.е. 4 паркинг места се предвидени за лица со инвалидност. 

Со ГУП на град Кавадарци и населбите Ваташа и Глишиќ 2003-2020-измена и дополнување, планиран е јавен паркинг во централното градско подрачје, но истиот не е реализиран. Поставувањето на привремените паркинг места на локација 2, ќе биде во функција на обезбедување јавен паркинг за поширокото градско подрачје. Во однос на инфраструктурата, локацијата ќе биде поврзана со постојната инфраструктура.
Други видови времени објекти ќе бидат опфатени со измена и дополна на оваа Годишна Програма.

Времениот објект не е дел од градежното земјиште и врз основа на ова не се стекнуваат стварни права врз градежното земјиште.

Времените објекти кои се поставуваат на подрачјето на Општина Кавадарци треба да ги задоволува основните барања за градбата, согласно Законот за градење (,,Сл.Весник на РМ,, бр130/2009...168/2018).
ПОСЕБНИ УСЛОВИ / УСЛОВИ ЗА СПРОВЕДУВАЊЕ НА ПРОГРАМАТА ЗА ВРЕМЕНИ ОБЈЕКТИ НА ЛОКАЦИЈА 1

Локацијата 1 се наоѓа на границата од опфатот од ГУП на град Кавадарци и населбите Ваташа и Глишиќ 2003-2020-измена и дополнување и во непосредна близина на Северен Булевар, односно на КП 10166/2-дел и КП 10167/2-дел, КО Кавадарци град. На оваа локација се предвидува поставување на привремени паркинзи за земјоделска механизација. Истата има правоаголна долгманеста форма со пад према источната страна. Во неа се предвидени 99 привремени паркинг места во два реда и една портирница на северозападната страна. Во средишниот дел од локацијата на северната страна се предвидува Т-завршеток со цел завртување / манипулација на земјоделската механизација. Непосредната близина на обработливо земјиште кое граничи со градот ја прави оваа локација погодна за поставување на предвидените паркинг места, наменети за земјоделска механизација која пристигнува од земјоделско земјиште. До локацијата се пристапува од северната страна, преку постојни пристапи. Во однос на инфраструктурата, локацијата ќе биде поврзана со постојната инфраструктура.

-Пристап за сите привремени паркинзи во Локација 1: 

•од интерна сообраќајница

-Материјал за изработка на објектите во Локација 1: 

•монтажна портирница: 

-челична монтажна конструкција затворена со монтажни елементи;

•сообраќајниот дел (паркирање+комуникација) да биде изведен со бехатон, павер елементи или слични монтажно-демонтажни градежни елементи, кои нема трајно да го изменат градежното неизградено земјиште

•ограничување со челични, ниски монтажни препреки со висина од 0,40м.

-Број на привремени паркинг места: 99

•СООБРАЌАЕН ДЕЛ (ПАРКИРАЊЕ + КОМУНИКАЦИЈА)

•ЗЕЛЕНИЛО

ТАБЕЛА ЗА НУМЕРИЧКИ ПОКАЗАТЕЛИ НА ЛОКАЦИЈА 1

ОПИС НА ПОВРШИНА

ВКУПНА ПОВРШИНА НА ЛОКАЦИЈА 1 ЗА ПРИВРЕМЕНИ ПАРКИНЗИ ЗА ЗЕМЈОДЕЛСКА МЕХАНИЗАЦИЈА

•МОНТАЖНА ПОРТИРНИЦА



29m²


ПОСЕБНИ УСЛОВИ / УСЛОВИ ЗА СПРОВЕДУВАЊЕ НА ПРОГРАМАТА ЗА ВРЕМЕНИ ОБЈЕКТИ НА ЛОКАЦИЈА 2

Локацијата 2 се наоѓа источно од бул.„Едвард Кардељ“, односно на КП 10244-дел, КП 10245-дел, КП 10246-дел, КП 10247-дел, КП 10249-дел, КО Кавадарци град. На оваа локација се предвидува поставување на привремени паркинг места. Пристапот до локацијата е преку Станбена улица ул.„5“ превземена од Извод од ДУП за дел од УБ 10К „Опитно Поле 2“ донесен со Одлука бр.07-2695/7 од 17.06.2014г. Предметната локација има правоаголна форма со пад према источната страна. На локацијата 2 предвидени се вкупно 120 привремени паркинг места распоредени во четири реда од кои 3% т.е. 4 паркинг места се предвидени за лица со инвалидност. 

Со ГУП на град Кавадарци и населбите Ваташа и Глишиќ 2003-2020-измена и дополнување, планиран е јавен паркинг во централното градско подрачје, но истиот не е реализиран. Поставувањето на привремените паркинг места на локација 2, ќе биде во функција на обезбедување јавен паркинг за поширокото градско подрачје, кој може да е предмет на Програма за времени објекти се до реализација на јавен паркинг или катна гаража предвидени во ДУП, или до реализација на планираната намена определена со ГУП. Во однос на инфраструктурата, локацијата ќе биде поврзана со постојната инфраструктура.
-Пристап во Локација 2: 

•од Станбена улица ул.„5“

-Материјал за изработка на објектите во Локација 2: 

•сообраќајниот дел (паркирање+комуникација) да биде изведен со бехатон, павер елементи или слични монтажно-демонтажни градежни елементи, кои нема трајно да го изменат градежното неизградено земјиште

•ограничување со челични, ниски монтажни препреки со висина од 0,40м.

-Број на привремени паркинг места: 120

•СООБРАЌАЕН ДЕЛ (ПАРКИРАЊЕ + КОМУНИКАЦИЈА)

•ЗЕЛЕНИЛО

ТАБЕЛА ЗА НУМЕРИЧКИ ПОКАЗАТЕЛИ НА ЛОКАЦИЈА 2

ОПИС НА ПОВРШИНА

ВКУПНА ПОВРШИНА НА ЛОКАЦИЈА 2 ЗА ПРИВРЕМЕНИ ПАРКИНЗИ 



Составен дел на оваа Програма е графичкиот дел кој се состои од приказ на постоечката и планирана состојба.
Програмата влегува во сила (8) осмиот ден од денот на објавување  во ,,Сл.Гласник на Општина Кавадарци,,.
Бр.08-6496/22                               СОВЕТ  НА ОПШТИНА КАВАДАРЦИ
            16.12.2020 година                                                   Претседател,

К А В А Д А Р Ц И                                              Ристо Сакалиев

